
patas si gavit

Magat bunun gabas sa madu matin un ni pusut, kucia kaliv kindunun
na tin unun nin, tupaka binau’az tu nitu manau’az za huluc i matus madgqlac,
heza tu tas a diganin, munha’ an naiquma ka sadu kit gavit, tupaka binau’az
tu ai mastan manau’az za patas i1 qavit di, dupaqtu’aupa simulun pacili’ a
patas cia ki, tupa ka gavit tu nitu maqtu’ i madia nak sinkukuza, tupa ka
bunun binau’az tu, langat ti Na muhiav, tupaka madaingaz qavit tu, du ci’a
ki takbunak ca simulun, manas kal la bunun binau’ az I haiza’ a maqtu
pacili’ an patas.

Tudip tu pacicili’in dauak, maqat takbu’ I qavit ta nitu pandu
bicukbicuk, madikla pacili’ an mapatas, milis kin na binau’az tu sambuti
maluquc ca nani’ in huhuzang, macialin pacili’an, tuzatu luqucun nin na,
madauzug ngin mapacili matatas, tungan nin na sadu’an cia ka sin tin un
tuza tu mastan manau’az sadu’an, musu masuang ngi takbu gavit, kuacuna
ni’in na sin luquc takbu gavit, bicukbicuk, samuq qe mataz za takbu’ 1 qavit.

macia Bunun na patas sa tupa’ un tu kilalung, pacili’ 1 qavit tu patas,
tuza tu manau’az daingaz cia gavit ta patas, tupa ka madadaingaz tu maqat

gavit ta icia Bunun tu kaviaz, icia ka kainu’azn na, min’uni’ itu Bunun

madadaingaz tu patas kilalung, picanun hulus si mananaz, sinpagavit tu
na’ni’in mugna pasam panaq ge min kaviaz zin, anan qa maqat sin tin un
huluc sa macuav manau’az sadu’an ican patva’u’an hulus si bananaz, haiza’
a’ ican dailaz zi’ islulucang ni Bunun, taismipia cia qavit di ka ngan, haiza
tupa’un tu ivut, haiza tupa’un tu qavit, haiza tupa’un tu kaviaz, maqat
mamantuk ngan na tupa’un tu qavit, ma’aq ga madangqac ca sinpatu gavit
tu galinga, magtu makucia ki puag cin madangqgac tu magaihav.

macia bunun saidu’an ni kaviaz za, asa maszangi tangqapuluc’an, makan
anak, madungdung, maboszang, masaulvaz malkabunun, ni tu matmang
silala ki bunun, qanciap ata tu’ masamu muncan takdada’an ni kaviaz tu
dangi’an, nit maqtu lagai munkumbu’, ni’ amin na kaviaz gamgam
tumbasbas. ma’aq qa acang ngi luc an na pinukan amin na bananaz zi
huluc patva’u’an, maca mudadanin sadu ki kaviaz ican micqang ngi dan na’,
aivan ni madanggac tu puag cin magaihav, sinpasgal tu kaviaz ata, tupa’un
tu mudana 1’ na haiza a matigav lagai’ a na kandapanan asu, na haiza’ a

kanang.

